
నవనాథచరిత్ర









కొదుకక తనచేసి ◆ కొన్న నేరమికి

విన్ననై వగచుచు ◆ వెచ్చనూర్చుచును

మిన్నుపైఁ బడ్డట్లు ◆ మిన్నకయుండె

నచటఁ జిత్రాంగియు ◆ నంగజుకేళి

కచలించు తనకోర్కె ◆ కాదని సుతుఁడు

సమ్మతించక త్రోచి ◆ చనుటయు నిట్లు

గ్రమ్ముకోఁ గోపంబు ◆ గజనిమ్మపండ్ల

చుట్టంబులై కోరి ◆ చూడనొప్పారు

మిట్ట చన్నుల వాఁడి ◆ మిగిలిన గోళ్లఁ

దనుఁదానె జర్ఝరి ◆ తంబుగా వ్రచ్చు

కొని నేలఁబడి మైల ◆ కొంగు ముసుంగు

మునుగఁగైకొని బెట్టు ◆ మూల్గుచునుండె

అని చతుర్దశభువ ◆ నాధీశుపేర

వినుతవేదాగమ ◆ వేద్యునిపేర

సేవకోత్పలషండ ◆ శీతాంశుపేరఁ

భావనాతీతప్ర ◆భావునిపేర

భృంగీశతాండవ ◆ ప్రీతాత్ముపేర

గంగాతరంగసం ◆ గత ళిపేర

నభిమతార్థప్రదా ◆ యకదేవుపేర

శుభమూర్తి మల్లికా ◆ ర్జునదేవుపేర

ఘనముక్తికాంతభి ◆ క్షావృత్తి హృదయ

వనజప్రభాతది ◆ వాకరుపేర

నారవి తారాశ ◆ శాంకమై వెలయు

గౌరనామాత్యపుం ◆ గవ కృతంబగుచు

ననుపొంద నీనవ ◆ నాథచరిత్ర

మను కావ్యమునఁ బ్రథ ◆ మాశ్వాస మయ్యె






ప్రథమాశ్వాసము సంపూర్ణము.

